
tampok ang mga benepisyaryo ng
Pantawid Pamilyang Pilipino Program



INSPIRE

INSPIRE is a collection of heartwarming stories of Pantawid Pamilyang
Pilipino Program (4Ps) beneficiaries and workers. It hopes to inspire and
motivate everyone to rise above life’s challenges.




ng Pantawid Pamilyang Pilipino Program o 4Ps ang programa ng
pambansang pamahalaan sa pangunguna ng Department of Social
Welfare and Development (DSWD) katuwang ang iba’t iba pang
ahensya sa bansa. Ito ang pambansang stratehiya sa pagpuksa ng
kahirapan sa pamamagitan ng pagpapaunlad sa social at
ekonomikal na pangangailangan ng bawat sambahayan.
Nilalayon nitong mapabuti at mapaunlad ang kalagayang
pantao ng mga Pilipinong benepisyaryo na napipili sa
pamamagitan ng isang standardized targeting system. Sa
sistema ng pagpiling ito, ibinibilang ng 4Ps bilang
benepisyaryo ang mga magsasaka, mangingisda, katutubo
o IPs, at pamilyang walang tirahan depende kung sila ay
pasok sa panuntunan na sinusunod ng programa: a)
mayroong 0-18 taong gulang o0 may buntis sa panahon ng
rehistrasyon; at b) ang kinikita ay mas mababa sa poverty
threshold. Upang maisulong ang pagpapabuti ng
kalagayang panta0 ng mga benepisyaryo ng 4Ps,
nakakatanggap sila ng cash grants kapalit ng kanilang
pagsunod sa mga kondisyon ng programa na naglalayong
paunlarin ang estado ng kanilang edukasyon, kalusugan, at
kabuuang kapakanan.

Noong ika-17 ng Abril 2019, nilagdaan ni Pangulong
Rodrigo Roa Duterte ang Republic Act 11310 na siyang
nagsasabatas sa Pantawid Pamilyang Pilipino Program.
Dahil dito, kinilala ang programa bilang pambansang
istratehiya ng gobyerno upang labanan ang kahirapan.

Simula ng ipinatupad ang programa, mahigit 5 Milyon na
ang mahihirap na sambahayang benepisyaryo ang
nabigyan ng serbisyo ng programa.

EEES

Ang mga kwento ng kabayanihan at pakikipagbayanihan ng mga benepisyaryo ng 4Ps
sa pahayagan na ito ay isa lamang sa maraming patunay ng pag-unlad ng kanilang
kalagayan at maging pamumuhay.







indi na bago sa mga Pilipino ang dumaan sa mga pagsubok.
Taun-taon, humaharap tayo sa iba’t ibang hamon. Subalit taun-taon
din, sa kabila ng lahat ng problema, tumatayo ang
Pilipino—akay-akay ang bawat isa, mas matatag, mas mataas ang
tingin.

Pinatunayan ‘van ng mga benepisyaryo ng Pantawid Pamilyang Pilipino Program
(4Ps) lalo na nang dumaan sa isang mabigat at malaking pagsubok, hindi lamang
ang Pilipinas, kundi ang buong mundo.

Ika-8 ng Marso 2020 nang isinailalim sa State of Public Health Emergency ang bansa
dahil sa banta ng COVID-19 (Corona Virus Disease 2019). Nagpatupad ang
pambansang pamhalaan ng community quarantine sa iba't-ibang bahagi ng bansa.
Bagama’t para ito sa kapakanan ng mamamayan, katumbas nito ang pagkadapa ng
kabuhayan ng libu-libong Pilipino. Dahil sa Pandemya, may mga natigil at ang iba
naman ay tuluyang nawalan ng trabaho. Isa sa mga pinakaapektado rito ay ang mga
mahihirap na pamilyang Pilipino na umaasa sa araw-araw na kita upang matugunan
ang kanilang pangunahing pangangailangan.

Agad naman itong tinugunan ng pamahalaang nasyonal sa pamamagitan ng
pagpapatupad ng Social Amelioration Program (SAP), kung saan nakapag-abot
tulong, sa anyo ng financial grants, ang pamahalaan sa mga mamamayang apektado
ang sakuna—kabilang na rito ang mga benepisyaryo ng 4Ps.

Bagamat naging matindi ang epekto ng krisis dulot ng COVID 19, nagpamalas ng
kakaibang kabayanihan ang ilang benepisyaryo ng 4Ps.

Narito ang mga kwento ng diwa ng bayanihan,
taon man ang lumipas, ating babalik-balikan.




PARA SA MGA
KATUTUBONG 4Ps:
MALASAKIT ANG
NANGIBABAW




Aurora, hindi takot, kundi malasakit ang nangibabaw.

Ipinamalas ito ni Robilyn Coralde, isang katutubong
Mandaya mula sa Barangay Carpenito, Tagbina, Surigao
del Sur. Si Robilyn ay may apat na anak—sina Marbabes,
Marlyn Rose, Mark Robven, at Marven Jr. Ang kaniyang
asawa na si Marven Coralde ay kasalukuyang
nagtatrabaho bilang construction worker sa Laguna.
Dahil sa umiiral na community quarantine sa buong
bansa, naging madalang ang perang pinapadala ni
Marven sa kanyang pamilya.

Bilang benepisyaryo ng 4Ps, ang pamilya ni Robilyn ay
nakatanggap ng emergency subsidy sa ilalim ng Social
Amelioration Program (SAP) ng DSWD. Naibsan ang
takot ni Robilyn, ngunit nanatiling bukas ang mata, puso,
at isipan para sa iba pang pamilya sa kaniyang
komunidad. Matapos i-withdraw ang Php3650.00 na
emergency subsidy, siva ay bumili ng isang sakong bigas
at ng iba pang mga pangangailangan, hindi lamang para
sa kanila kundi para rin sa iba. Mula sa mga napamili,
nagbalot ng bigas, kape, sardinas, at noodles si Robilyn
at ipinamahagi sa ilang mga kapitbahay na kapwa niya
apektado ng krisis.

a gitna ng banta ng COVID-19 sa kalusugan ng bawat isa, nalagay din sa
panganib ang estado ng pamumuhay ng bawat mamamayan. Maging ang
pagsiguro na may makakain sa araw-araw ay naging pangamba na rin ng
iilan. Ngunit sa kaso ng ilang mga katutubong benepisyaryo ng Pantawid
Pamilyang Pilipino Program (4Ps) mula sa probinsya ng Surigao del Sur at




“Nabati nako ang ilang kalisod. Wala ko naguol sa mga ginikanan kay mukaon man
sila og bisan unsa. Ang akong gikagul-an ang ilang mga bata. Mao nga nakadesisyon
mi sa akong bana nga mutabang sa mga naglisod bisan sa gamay nga pamaagi
(Naramdaman ko ang kanilang paghihirap. Higit sa pangangailangan ng mga
magulang, mas nag-aalala ako sa lagay ng mga bata. Kaya napagdesisyunan namin
ng asawa ko na tumulong kahit sa maliit naming pamamaraan),” pagbabahagi ni
Robilyn habang nakangiti.

Sa pangunguna ng kanilang Sustainable
Livelihood Program  Association (SLPA)
President na si Avelina Abbig, ang mga
benepisyaryo ng 4Ps na bahagi ng tribong
Kankanaey, Bag-o, at Agta mula sa Brgy.
Diagyan, Dilasag, Aurora, ay nagkaisa para sa
“We Share, Love, and Care Bayanihan Project.”
Sila ay ang mga miyembro ng Diagyan Modified
Conditinal Cash Transfer (MCCT) Indigenous
People (IP) Self Employment Asistance -
Kaunlaran (SEA-K) Association, isang
asosasyon sa ilalim ng Sustainable Livelihood
Program na binubuo ng 52 na benepisyaryo ng
4Ps. Ang asosasyon ay nakapagbigay ng relief
packs sa 33 na sambahayan, partikular na ang
may mga senior citizen at mga nawalan ng
trabaho dahil sa COVID-19. Isang inisyatibong
malinaw na nagpapakita na habang patuloy ang
pagtatrabaho ng asosasyon upang maiangat
ang antas ng pamumuhay ng kani-kanilang mga
pamilya, hindi nila kinalimutang magmalasakit
sa kapwa sa panahon ng sakuna.

lba-iba ang ating kalagayan, gayundin ang mga pangangailangan. Ngunit sa
panahon ng krisis, pinatunayan ng mga katutubong benepisyaryo ng 4Ps na may
puwang pa rin sila sa pagtulong sa kapwa sa kabila ng mga pagkakaibang ito sa
paraan ng pamumuhay. Sila ay kaisa ng 4Ps at ng DSWD sa pagmamalasakit sa
mamamayang Pilipino para sa sama-sama nating pagbangon mula sa sakunang
dulot ng COVID-19.

PASASALAMAT NA
ONG PARA SA MGA
BAGONG BAYANI
NG BAYAN




ula nang magkaroon ng COVID-19 pandemic, naging paulit-ulit
ang paalala sa pagsusot ng face mask ng publiko bilang
pangunahing proteksyon laban sa virus. Hindi maipagkakailang
dagdag gastos ang pagbili o pagkakaroon ng facemask, lalo na sa
mga mahihirapap na pamilya. Subalit sa kabila nito, humanap ng
paraan at kumilos ang mga benepisyaryo ng 4Ps sa pamamagitan ng paggamit ng
kanilang dunong sa pagtatahi upang makagawa at makapamigay ng libreng cloth
face masks sa kani-kanilang mga komunidad.

Isa sa mga benepisyaryong nagpamalas ng
pakikipagbayanihang ito ay si Marife Pidot
mula sa Pinili, llocos Norte. Bilang isang Parent
Leader, pinamunuan niya at hinikayat ang mga
myembro ng kaniyang Parent Group sa
pamimigay ng libreng face mask sa kanilang
komunidad—kapwa 4Ps beneficiary man o
hindi. Nang tanungin siya tungkol sa
inisyatibong ito, idiniin niya na ang kabutihan
ng puso at disiplina ang makakatulong sa
bawat isang malagpasan ang pagsubok na ito.

Marami rin ang mga Sustainable Livelihood
Program Associations (SLPAs) mula sa
iba't-ibang bahagi ng bansa ang
nakipagbayanihan tulad ng ginawa ni Marife.
Kabilang dito ang mga SLPAs na kilala bilang
“Rags to Riches” mula sa Pura, Tarlac, “Ayala
Starlight” mula sa Zamboanga City, at “Sistera
Dela Victoria” mula sa Zamboanga. Ang mga
SLPAs na ito ay nilalahukan ng mga
benepisyaryo ng 4Ps, kabilang na rin ang mga Parent Leaders.




“Alegre kame cay ta puede kame
ayuda na otro. Necesita man
ayudahan kita, que rico man o
pobre necesita man uyun kita para
puede kita man fight con este
cosa ta pasa ara y man share kita
el blessing con aquelos bien
necesita gayod ayuda. Ohala
descansa ya este calamidad.
Ohala hindi kita viola na cosa ta
abla el govierno canaton, esta kita
na casa para hindi este man
calayat. (Masaya kami na
nakakatulong kami sa iba.
Kailangang magtulungan tayo.
Ano pa man ang ating katayuan sa
buhay, kailangan ay magkasundo
tayong lahat at sama-samang
harapin ang mga pagsubok),”
pagbabahagi ni Alejandra Dela Cruz, presidente ng Sistera Dela Victoria SLPA.

Isa ring inspirasyon ang benepisyaryo ng 4Ps na si Erlinda Pascual. Sa kabila ng
kanyang edad na 75 taong gulang at nanlalabong paningin, nagawa pa rin niyang
magtahi ng mga facemask para sa kinabibilangan niyang komunidad sa Harana, Luna,
Isabela. Gamit ang mga tira-tirang tela, agad tinugunan ni Nany Erlinda ang paggawa
ng personal protective equipment (PPE) para sa mga frontliners sa kanilang
komunidad sa barangay Haran, Luna, Isabela. Dahil dito, nakagawa sya ng 130 piraso
ng face mask.

“Hindi man ako makapagbantay sa lansangan katulad ng ating mga frontliner dahil sa
aking edad, ito naman ang maiiaambag ko para sa sa ating mga lingkod bayan,”
pahayag ng bayaning si Nanay Erlinda.










ng pagpapanatili ng gulayan, maging ito ma’y sa bakuran o saan
mang bahagi ng tahanan o komunidad, ay hinihikayat ng Pantawid
Pamilyang Pilipino Program (4Ps) upang masiguro na may
masustansyang pagkain sa bawat hapagkainan. Binibigyang diin ito
sa Family Development Sessions (FDS) at naging karaniwang
aktibidad na ng mga benepisyaryo ng programa. Gamit ang mga taal
na kasanayan at karagdagang kaalaman o teknolohiya tungkol sa
paghahalaman, ang ani ng ilang mga benepisyaryo ng 4Ps sa
kanilang mga gulayan ay nagkaroon ng mas makahulugang layunin. Ito ay upang
maging handa sa sakuna at maipamahagi sa mas nakararami, sa kapwa benepisyaryo
man o hindi.

Ang Angat Leonisians Parent Group mula sa Brgy. San Leon, Balungao, Pangasinan ay
nagbigay ng tig-kalahati hanggang isang kilo ng sitaw at talong sa mga kapwa
benepisyaryo ng 4Ps sa kanilang komunidad. Noong 2017, itinatag ng kanilang grupo
ang sarili nilang gulayan na umani ng iba’'t ibang parangal kabilang na ang pagiging
Regional Winner sa Search for Model Bio-Intensive Garden 2018.

Sa pangunguna naman ng 4Ps Parent Leader na si Caroline Bella, nakapagbigay ang
kanilang grupo ng libreng gulay gaya ng kangkong at mani sa mga frontliners ng
kanilang barangay sa San Isidro Sur, Luna, Apayao. Ito ay mga ani mula sa kanilang
communal at mga backyard garden.

Nagbago man ang paraan ng pamumuhay dulot ng pagsailalim ng probinsya ng
Antique sa Enhanced Community Quarantine (ECQ), ang mga benepisyaryo ng 4Ps
mula sa bayan ng Pandan ay hindi sinayang ang oras sa tahanan at sinamantala ito para
sa pagpapanatili ng kanilang mga gulayan sa bakuran. Ayon sa kanila, ito ay nakatulong
para magkaroon ng libreng supply ng gulay sa kanilang tahanan. Bllang
pagmamalasakit sa kapwa, sila ay nagbahagi rin ng mga aning gulay sa mga kapitbahay
na hindi benepisyaryo ng 4Ps.

Samantala, si Afrisina Masokol, benepisyaryo ng 4Ps at Presidente ng Santa Catalina
Sustainable Livelihood Program Association (SLPA) ay pinangunahan din ang
pagbibigay ng gulay sa mga kawaning patuloy ang paglilingkod sa gitna ng banta ng
COVID-19. Bilang pagmamalasakit sa kanilang komunidad, binawasan din ng kanilang
SLPA ang karaniwang presyo ng mga produktong gulay na pinagkakabuhayan.

“Sinasantabi muna namin kung tutubo ba kami o hindi sa aming negosyo. Sa panahon
ngayon mas mainam na bukas ang ating palad upang makatulong sa iba,” pagbabahagi
ni Nanay Afrisina.

Ang binhing itinanim ng mga benepisyaryo ng 4Ps ay lumago at namunga hindi lamang
upang tumugon sa sari-sariling pangangailan kundi maging instrumento ng kahandaan
at pa b nihan.

aliban sa pagbibigay ng karagdagang tulong sa pagtugon sa
pangunahing pangangailangan ng komunidad, ang bayanihan ay
pag-angat din ng emosyonal na estado ng bawat isa. Habang
marami ang nababahala sa patutunguhan ng mga nahintong
kabuhayan o kaya nama’y nababalot ng takot dulot ng lumalaganap
na sakit, mahalagang maipaunawa sa mga bata ang sitwasyong
hinaharap at kung paano mananatiling positibo sa gitna ng sakuna. Para sa mga
batang benepisyaryo ng 4Ps sa Brgy. Owak, Hilongon, Leyte, ito ay panahon din
upang palakasin ang loob ng mga taong patuloy na nag-aalay ng serbisyo para sa
ikabubuti ng nakararami.

Gamit ang sining ng pagguhit at pagsusulat, inihatid ni Kian Angelo Lamar at ng iba
pang mga bata’t pamilya sa kanilang barangay ang inspirasyonal na mensahe ng
pagpapakatatag para sa mga frontliners. Sa munti nilang pamamaraan, ang
paghahangad na magbigay ng lakas ng loob ay mahalagang pagbabayanihan para sa
sama-samang pagbangon sa sakunang ito.

“Si mama usa ka barangay health worker ug frontliner pud. Naghimo ko ani para ma
inspire ang frontliner sa ginagmay na paagi sama karun nga adunay COVID. Nya dako
ug natabang ang mga frontliners sa katawhan parehas nato nga mga nanginahanglan.
(Si mama ay isang barangay health worker at frontliner din. Gumawa ako nito para
ma-inspire ang mga frontliners )
(gaya niya) sa maliit na paraan = ' ‘53
ngayon na mayroong COVID. o W
Malaki ang naiambag ng mga
frontliners sa komunidad lalo
na sa kagaya natin na mga
nangangailangan),”
pagbabahagi ni Kian.

Bahagi rin ng kanilang
mensahe ang taos-pusong
pasasalamat at pagdarasal
para sa mga frontliners. Batay
sa datos na huling naitala
noong 28 February 2021,
mayroong 3,546 na aktibong
sambahayang benepisyaryo
sa Hilongos, Leyte at 65 dito
ay mula sa Brgy. Owak. Sila ay
ilan lamang sa mga
benepisyaryo ng 4Ps na may
lubos na pagkilala at
pagmamalasakit sa mga
kababayang patuloy na
nagsasakripisyo sa mga
panahong ito.

Sa pamamagitan ng boluntaryong pagluluto sa barangay, masayang naibabahagi ni
Flordeliz V. Caramihan, kabilang sa isang pamilyang benepisyaryo ng 4Ps, ang
kaniyang mga natutunan bilang graduating student ng BS Hospitality Management sa
Central Philippines State University.

“Biniyayaan ako ng ganitong kakayahan, kaya pagkakataon ko na itong makatulong
sa aking kapwa ngayong (panahon ng) krisis sa pamamagitan ng boluntaryong
pagluluto sa barangay,” ani Flordeliz.

Bukod dito, si Flordeliz ay nagluto ng mainit na
sabaw at ibinahagi sa humigit-kumulang 30
kapitbahay sa Sitio Poblacion. Sa kaniyang
pagtatapos ng kolehiyo, siya ay kandidato
bilang Magna Cum Laude at nanalo din sya sa
isang patimpalak na nilahukan ng iba't-ibang
bansa at ginanap sa Kolkata, India noong 2019.
Pangarap din niyang magkaroon ng sariling
restaurant.

Ang SK chairman naman na si Aileen Eliver
Araneta, ESGPPA grantee at bahagi ng isang
sambahayang benepisyaryo ng 4Ps mula sa
Brgy. 3, Silay City, Negros Occidental, ay
nanguna sa pamamahagi ng food packs sa halos
250 na pamilya sa kanilang komunidad. Kabilang
dito ang walong natukoy bilang Person Under
Monitoring (PUM) at sumailalim sa
self-quarantine noon. Ayon kay Aileen, malaking
bahagi ang ginampanan ng mga programa at
serbisyo ng gobyerno sa kaniyang pag-unlad

bilang isang youth leader.

Iba-iba man ang pinagmulan at pamamaraan ng pakikiisa sa bayanihan, pinatunayan
ni Flordeliz at, Aileen ng Negros Occidental, at ng ilang kabataan mula sa Leyte na ang
4Ps ay hindi lamang humuhubog sa mga batang may pangarap, kundi nang may
mataas na pagkilala sa pagmamalasakit sa kapwa.




Biniyayaan ako ng'
f'ganitong kakayahan,
| kaya pagkakataon ko

 aking kapwa ngayong
L (panahon ng) krisis*a:

_sa barangay.

o
4 T ' - Flordeliz Caramlhan




BOLUNTARYONG
SERBISYO,
MAKATAONG
INISYATIBO




Walang sinuman ang naging ganap na handa sa sakuna.
Maraming aspeto ng kabuhayan ng bawat mamamayan ang
tivak na naapektuhan. Gayunpaman, ang bawat takot at
pangambang dulot ng COVID-19 ay tinumbasan ng
pagtutulungan at buong-pusong pagmamalasakit. Sa kabila
ng hirap na pinagdadaanan, hindi ito naging hadlang upang mag-bayanihan ang mga
benepisyaryo at magsilbing katuwang ng mga kapwa nila nangangailangan.

Kababaihan para sa Bayanihan

Para kay Merla Garcia, isang 4Ps Parent Leader (PL) mula sa Agoo, La Union,
mahalagang maipaalam ang wastong impormasyon upang matulungan ang mga
ka-barangay na iwasan ang COVID-19. Kaya naman tumulong si Merla na
mag-bahay-bahay bilang bahagi ng information dissemination activity ng lokal na
pamahalaang kinabibilangan.

“Bilang isang Parent Leader Advocate at kinatawan ng aming barangay, tumutulong
ako sa information dissemination campaign sa aming bayan. Ang pagbibigay ng
mahalagang impormasyon sa bawat sambahayan at pagsunod sa alituntunin ng ating
lokal na pamahalaan ay mga paraan upang mapigilan ang paglaganap ng COVID-19 at
makaiwas sa anumang pinsalang dulot nito. Ito ay hindi lamang para sa ating pamilya
kundi para rin sa buong komunidad,” pagbabahagi ni Merla.

Ginampanan din ito ng MCCT-IP PL at Barangay Health Worker (BHW) na si Carie Ann
Palean mula sa Casiguran, Aurora upang maipagbigay-alam ang mga polisiyang
ipinatutupad sa kanilang lugar. Siya ay araw-araw ding tumatao sa checkpoint,
nagbabandisyo, at nagbabahay-bahay upang i-anunsyo ang mga ipinapatupad na
polisiya sa kanilang lugar. Boluntaryo rin siyang namahagi ng ilang relief goods para sa
mga ka-barangay.

Pinangunahan naman ni Rublyn Lelis Mercado, benepisyaryo ng 4Ps at SLPA
president ng Brgy. Taft Rice Traders, ang pagbibigay ng sampung sakong bigas sa
kanilang barangay sa Surigao City upang madagdagan ang supply na maipapamigay.
Sila ay naglaan din ng sampung sakong bigas para sa mga kapwa benepisyaryo ng
4Ps na naninirahan sa labas ng Brgy. Taft.

Bukod sa pangangasiwa ng Bougainvillea Parent Group, si Nanay Queenie Gallo
naman ay aktibo ring nakiisa sa pagtugon ng kanilang barangay sa Kkrisis
pangkalusugang dulot ng COVID-19. Kabilang dito ang pagiging BHW sa Baesa
Health Center sa Barangay 158, Caloocan City. Kaakibat ang pagkilala sa
responsibilidad sa komunidad, bountaryong sumali si Nanay Queenie sa Barangay
Health Emergency Response Team (BHERT). Pangunaning responsibilidad nila ang
matukoy ang mga may ubo, lagnat, at iba pang sintomas ng COVID-19 sa kanilang
barangay, tulungang kumonsulta sa health center, at makapagpa-swab test. Sila rin
ang nagmo-monitor sa mga ka-barangay na galing sa ibang bansa na sumailalim sa
labing-apat (14) na araw na home quarantine. llan lamang ito sa kaniyang mga
ginampanang serbisyo.

“Mahirap na mapabilang sa frontline sa pagpuksa sa COVID-19, ngunit lubos ang
kagalakang nararamdaman ko sa aking puso tuwing nakakapaglingkod ako sa bayan
lalo na sa panahong ito ng krisis kaya naman patuloy akong kusang tumutulong sa
aming barangay,” pagpapahayag ni Nanay Queenie.

Pagmamalasakit hg mga Batang 4Ps

Ang SK chairman naman na si Aileen Eliver Araneta, ESGPPA grantee at bahagi ng
isang sambahayang benepisyaryo ng 4Ps mula sa Brgy. 3, Silay City, Negros
Occidental, ay nanguna sa pamamahagi ng food packs sa halos 250 na pamilya sa
kanilang komunidad. Kabilang dito ang walong natukoy bilang Person Under
Monitoring (PUM) at sumailalim sa self-quarantine noon. Ayon kay Aileen, malaking
bahagi ang ginampanan ng mga programa at serbisyo ng gobyerno sa kaniyang
pag-unlad bilang isang youth leader.




Bayanihang Nananaig sa Pamilyang Pantawid

Bukod sa pagpapatibay ng 4Ps sa relasyon ng bawat pamilyang benepisyaryo nito,
hinuhubog din  ng programa ang pagpapahalaga sa komunidad at
pakikipagkapwa-tao. Pinatunayan ito ng mag-inang Zita at Jhenny Aguilar mula sa
Pandi, Bulacan.

Hindi naging madali para kay Nanay Zita na gampanan ang responsibilidad bilang
isang ina at PL sa gitna ng krisis. Gayunpaman, pinangunahan niya ang isang inisyatibo
na nakapagpamahagi ng 320 na food packs sa iba pang nangangailangang
sambahayan sa kanilang lugar.

“Madalas po kasi binabatikos kami na wala kaming ginagawa at nag-aantay lang lagi
ng tulong, kaya ngayon gusto naming ipakita, na kaya naman naming magbigay at
tumulong,” pagdidiin ni Nanay Zita.

Samantalang ang kaniyang anak na si Jhenny naman, bagamat may sarili na ring
pamilya, ay boluntaryong nagbigay ng lutong pagkain sa mga bata sa kanilang
barangay. Patuloy si Jhenny, ang kaniyang ina, at iba pang mga kasama sa komunidad
sa paglikom ng mga donasyong maibabahagi sa mga kapwang nangangailagan.

Sa gitna ng krisis pangkalusugang kinakaharap ng bansa, pinatunayan ng mga
benepisyaryong ito ng 4Ps na may puwang ang pagmamalasakit maging sa mga
pamilyang salat sa buhay. Baon ang makataong paningin sa sitwasyong hinaharap, ang
pagbabayanihan ng bawat kababaihan, kabataan, at pamilyang 4Ps ay may kalakip na
mensahe ng pagsasama-sama tungo sa isang matatag at matagumpay na pagbangon
mula sa krisis na pinagdaraanan.







aakibat ng pagpapalakas ng resistensya ang masiguro na may laman
ang tiyan at ang bawat sambahayan ay may sapat na impok ng
pagkain bilang kahandaan sa anumang epektong dulot ng sakuna.
Bukod pa rito, tumama ang paglaganap ng COVID-19 sa panahon ng
tag-init kung kaya’t tubig ang isa sa pananggalang ng ating katawan
upang manatiling malakas laban sa anumang sakit.

Dala ng pagbabayanihan, ang mga ito ay tinugunan din ng ilang mga benepisyaryo ng
programa mula sa probinsya ng Cebu, Pangasinan, Tarlac, Aklan, Negros Occidental,
at lligan.

Pantawid gutom at uhaw

Hindi nag-atubiling
tumulong ang mga
benepisyaryo ng 4Ps na
bumubuo sa Tipolo
Pantawid Sustainable

Livelihood Program Water
Service Cooperative mula
sa Brgy. Tipolo, Mandaue,
Cebu upang magbigay ng
libreng refill ng tubig sa
mga barangay tanod at
mga miyembro ng
community watch group.
Sa simpleng pantawid-
uhaw, ang grupo ng mga benepisyaryo ng 4Ps at SLP ay nagpakita ng
pagbabayanihan para sa kanilang komunidad.




Nagbigay naman ng relief packs ang mga benepisyaryo ng 4Ps mula sa Malasiqui,
Pangasinan sa 20-30 na pamilya sa kanilang barangay. Mula sa natanggap na
emergency subsidy, sila ay nag-ambagan upang makabili ng mga mahahalagang
bagay na maipapamahagi sa panahon ng sakuna. Ang isang relief pack ay naglalaman
ng 1kilo ng bigas, 1 pakete ng powdered milk, 1/4 na asukal, 1 pakete ng biskwit, 1 bote
ng bagoong, 1 maliit na pakete ng kape, at 1 sardinas. Bukod sa pagkain, mayroon din
itong 2 shampoo, 1 sachet ng toothpaste, 1 baretang sabong panlaba, at 1 sabong
panligo. Sa ibang barangay ay may kasamang 500 grams na bihon at 5 piraso ng itlog.
Food packs naman na may lamang bigas, noodles, sardinas, asukal, at daing na isda
ang ipinamahagi sa Calatrava, Negros Occidental. Nasa 1,020 pamilyang hindi
benepisyaryo ng programa ang nakatanggap ng food packs mula sa pagbabayanihan
ng mga benepisyaryo ng 4Ps, lahat para sa kapakanan ng mga kapwa nila
nangangailangan sa komunidad.

Ganito rin ang naging inisyatibo ng mga benepisyaryo ng 4Ps mula sa Brgy. Florida,
Camiling, Tarlac sa 39 na hindi benepisyaryo ng programa sa kanilang barangay.
Bukod dito, sila rin ay nagluto ng sopas para sa mga frontliners na naka-duty sa mga
checkpoint.

Ang Parent Leader (PL) naman na si Analyn Andrade mula sa Brgy. Bakhaw Norte,
Kalibo, Aklan ay nagluto ng meryenda upang maipamigay sa frontliners sa kanilang
barangay. Batid niya ang pagtitiis ng mga frontliner na malayo sa kanilang mga
pamilya habang patuloy na nagseserbisyo sa mga nangangailangan. Kaya naman siya
ay boluntaryong nagluto ng meryenda para sa mga naka-duty sa kanilang barangay.
Bilang pinuno rin ng isang SLPA project, nagbahagi rin sila ng gulay sa mga
kapitbahay, mga magulang, at mga Senior Citizen sa kanilang barangay. Ito ay bahagi
ng ani ng kanilang backyard garden project na pinondohan ng SLP noong 2015.

Dahil naman sa pagkaantala ng pasada, nagkaisa ang mga PLs ng Brgy.Tipanoy, lligan
City upang makapagpamahagi ng tig-limang kilong bigas sa mga kapitbahay na
jeepney drivers. Ang pagmamalasakit ng mga benepisyaryo ng 4Ps ay bunga rin ng
reyalidad na kanila ring nararanasan ang paghihirap ngayong panahon ng pandemya.
Pagkain sa hapagkainan, busog at malusog na katawan, at pang-unawa sa hirap na
dinaranas ng kani-kanilang mga komunidad—ito ay ilan lamang sa mga
naisakatuparan ng mga mumunting inisyatibo ng ilang mga benepisyaryo ng 4Ps na
nananawagan ng isang mas malawak na pagbabayanihan para sa ikabubuti ng
sambayanan.

KAPWA KATUTUBO




Salat man ang pamilya Casamis sa
buhay, hindi ito naging hadlang upang
makapag-abot ng tulong sa kapwa nila
katutubong Dumagat. Batid nila na
bukod sa pagpapaunlad ng kanilang
sariling pamilya, mahalaga rin ang
pagpapaunlad ng kanilang komunidad, lalung-lalo na ng
mga kapwa nila katutubo.

Lumaki ang apat na anak nina Randy at Rosemarie
Casamis sa Brgy. Malinaw, Gabaldon, Nueva Ecija.
Tanging pagpapastol ng kambing ang kanilang
ikinabubuhay noon at hindi mawari kung paano
matutustusan ang pangangailangan ng lumalaki nilang
pamilya. Gayunpaman, nanatiling bukas ang tahanan ng
pamilya sa mga katutubong nangangailangan din, kaya
naman sila ay isa sa mga pinagkakatiwalaan ng mga
kapwa nila Dumagat sa kanilang lugar.

Si Randy ay tumayo bilang chieftain noon sa kanilang

tribo at siya ang nagsilbing boses ng mga ito sa kanilang lokal na pamahalaan. Dahil sa
kaniyang pamumuno, nasimulan ang konstruksyon ng isang bukal sa kanilang lugar
upang magkaroon ng malinis na pinagkukuhanan ng tubig gayundin ang konstruksyon
ng mga solar lights. Bukod pa rito, isa rin siya sa mga kasamang nagtaguyod ng
samahan ng mga katutubo na nagboboluntaryong pangalagaan ang kanilang
kabundukan upang mas i-engganyo ang mga turistang bumisita sa kanilang lugar. Isa
rin sa pinasasalamat ng mga ka-tribo niya sa kaniya ay ang pagtuturo niya ng
pagtatanim ng luya at gabi na ngayon ay naging isa na sa kanilang ikinabubuhay.

Samantala, hindi rin papahuli ang kaniyang asawang si Rosemarie sa pagtulong sa
kapwa. Kasa-kasama siya ng mga pamilyang nagpapakonsulta sa doktor kapag may
sakit at iminumulat niya ang kahalagahan ng pangangalaga ng kalusugan at
pagkokonsulta sa mga doktor sa iba pang mga pamilya sa kanilang komunidad.
Bukod pa rito, aktibo rin siya sa iba’t ibang mga katutubong organisasyon.
Katunayan, siya ay isa sa mga namuno sa pagbuo ng Samahan ng Katutubong
Dumagat sa kanilang lugar.

Noong sila ay naging benepisyaryo ng Pantawid Pamilyang Pilipino Program (4Ps)
noong taong 2012, lalong hindi nagpatinag sa pagtulong sa kapwa ang pamilya.
Dahil sa programa, nasiguro ang tuluy-tuloy na pag-aaral ng kanilang mga anak.
Kaya naman, bilang balik sa tulong ng gobyerno, ang kaalaman ng mga anak ay
kanila ring ibinabahagi sa iba. Boluntaryo silang nagtuturo sa mga bata at
matatandang katutubo ng pagbabasa at pagsusulat. Gaya ng kanilang mga
magulang, sila ay may pagmamalasakit sa kanilang kapwa at handang ibahagi ang
kanilang talento at kaalaman para sa ikauunlad ng kanilang pamayanan.

Ang pamilya Casamis ay nangnunguna rin sa pangangalaga ng kanilang kalikasan.
Nakagawian na ng mag-anak ang makiisa at maghikayat ng iba pang pamilya upang
magsagawa ng tree planting activity kada taon. Noong kasagsagan ng pandemya
dulot ng pangkalusugang krisis dahil sa COVID-19, boluntaryong namahagi at
nag-repack ng mga relief goods mula sa kanilang lokal na pamahalaan ang pamilya
at ibinahagi sa mga katutubo na nasa malalayong lugar.

Batid ng pamilya Casamis ang hirap ng buhay ng mga kapwa nila katutubo sa
kanilang komunidad dahil sila mismo ay nakakaranas din nito. Kaya naman, gayon na
lamang ang kanilang pagtulong sa kanilang kapwa lalo na kung sila ay nabibigyan ng
biyvaya. Ang pagiging benepisyaryo nila ng programa ay naging malaking
oportunidad din sa kanila upang mas makapag-bigay pa ng tulong sa kapwa nila
katutubo. Tunay na sila ay kaagapay ng kanilang pamayanan sapagkat sa kahit
anong sakuna at krisis na nararanasan ay parating bukas ang kanilang pintuan upang
tumalima.







Naranasan ng pamilya namin ang sobrang ,,
kahirapan, at wala kaming malapitan. Kaya
alam na alam namin ang nararamdaman kapag

BONDING SA
PANAHON NG
OMMUNITY
QUARANTINE




a pagdedeklara ng community
quarantine, ang bawat pamilya ay
kinailangang manatili sa loob ng
bahay upang mapigilan ang
pagtaas ng kaso ng COVID-19.
Nagkaroon ng suspensyon sa klase, trabaho,
maging sa transportasyon na syang nakaapekto
nang malaki lalo na sa kabuhayan ng marami.
Ngunit, para naman sa iba, naging pagkakataon
ito upang makasama at maka-bonding nila ang
kanilang buong pamilya.

Malaki ang pasasalamat ng Tatac Family mula sa
probinsya ng Brgy. Sampalucan, General Trias
City, Cavite na sila ay magkakasama noong
implementasyon ng community quarantine sa
kanilang lugar. Kaya naman, ginawa nilang mas makabuluhan ang kanilang
pagsasamahan sa pamamagitan ng pamamahagi ng food packs para sa mga
pinakanaapektuhan na mga pamilya sa kanilang barangay.

Ang pamilya Tatac, na benepisyaryo ng Pantawid Pamilyang Pilipino Program (4Ps),
ay salat din sa buhay. Katunayan, ayon kay Vanessa, ilaw ng tahanan, sapat lamang
ang kinikita ng kaniyang asawang si Roy bilang electrician, sa pangangailangan ng
kanilang mga anak, pambayad sa kuryente at tubig, at pagkain nila sa kanilang
pang-araw-araw. Tatlo ang kanilang mga anak na sina Jerrinest, Rose Angela, at
Ronwald na pawang nasa Grade 12, 7, at 6 pa lamang. Ayon kay Vanessa, “naranasan
ng pamilya namin ang sobrang kahirapan, at wala kaming malapitan. Kaya alam na
alam namin ang nararamdaman kapag nangangailangan talaga.”




“Gusto po namin talagang makatulong para ‘yun din po ang matutunan ng mga anak
namin habang lumalaki,” dagdag pa niya. Dahil mayroon namang sapat na
mapagkukuhanan ng pangangailangan ang pamilya, namahagi sila sa iba pang lubos
na nangangailangan upang kahit sa maliit na bagay ay makatulong sila sa mga ito.
Mahalaga para kay Vanessa na maliit pa lamang ay matutunan na ito ng kaniyang mga
anak upang lumaki silang matulungin at mapagbigay.

Mula sa perang donasyon
ng kapatid ni Vanessa at sa
maliit na ipon nila mula sa
pagtitinda ng meryenda,
nakapag-repack at
nakapamahagi ang pamilya
Tatac ng 100 food packs na
may lamang bigas, noodles,
at mga de-latang pagkain
sa iba pang mga
benepisyaryo at hindi
benepisyaryo ng 4Ps sa
kanilang barangay. Ito ang
naging libangan ng pamilya
noong community
quarantine at masaya si
Vanessa dahil bukod sa
nag-enjoy ang kanyang
mga anak ay mayroon pa
silang aral na natutunan
mula rito.

Likas na matulungin ang
pamilya at hindi lamang sa
panahong ito sila nag-abot
ng tulong sa iba. Sila ay
namahagi na rin ng
donasyon sa mga
pamilyang naapektuhan
nang pumutok ang Bulkang
Taal noong Enero.

Ayon kay Vanessa, ang
pagbabahagi sa ibang
pamilya ay isa sa kanilang paraan upang magbalik ng tulong ng gobyerno. “Ayaw po
naming ipagdamot sa iba itong pagbabago sa buhay na nararanasan namin,” ani niya.

Hindi matawaran ang saya ng pamilya Tatac ng marinig nila ang mga pasasalamat ng
iba pang pamilya sa kanilang munting pagbabahagi. Ang galak at pasasalamat ng mga
pamilyang ito ay gaya rin ng kanilang pasasalamat sa programa sa pagtulong nito sa
kanilang pamilya upang mas magpursigi silang makaangat sa buhay nang sa gayon ay
mas marami pa ang kanilang matulungan. ###










a Brgy. llag, bayan ng Liloan sa Southern Leyte, pagsasaka at pagtatanim
ng gulay ang pangunahing kabuhayan. Bukod sa ito ang kanilang
pinagkakakitaan, ito rin ang pinagkukuhanan nila ng makakain sa kanilang

pang-araw-araw. Batid ng pamilya

Dagooc, mula sa barangay na ito, ang
kahalagahan ng pagsasaka at pagtatanim sa kanilang
komunidad. Kaya naman isa sa mga nhatatanging
inisyatibo nila ay ang palawigin pa ang kaalaman ng
kapwa nila magsasaka.

Bilang benepisyaryo ng Pantawid Pamilyang Pilipino
Program (4Ps), marami nang nadaluhan na mga
pagsasanay at mga seminar sina Rafael at Anacorita,
haligi at ilaw ng tahanan ng pamilya Dagooc. Kaya
naman, ang kanilang kaalaman ay ibinabahagi nila sa iba
pang magsasaka sa kanilang komunidad upang
mapalago at mapaunlad din ang kanilang kabuhayan.

Ang lupain ng pamilyang ito ay ginagawa nilang training
ground para sa iba pang magsasaka sa kanilang lugar
upang doon magturo ng iba’t ibang istratehiya sa
pagtatanim at pangangalaga ng kanilang tanim. Kung
mayroon din silang sobrang naaaning gulay,
ipinapamahagi rin nila ito ng libre sa kanilang mga
ka-baranggay. Noong nagkaroon ng
krisis-pangkalusugan dulot ng COVID-19, imbis na ibenta,

tay heatthy

namigay sila ng tanim sa mga frontliners bilang tulong at pasasalamat na rin sa kanilang

ginagawang tungkulin.




Tanging pagsasaka, pangingisda, at pagtatanim ng gulay ang pinagkakakitaan ng
pamilya Dagooc. Ayon sa kanila, napakahirap ng buhay noon dahil dito lamang sila
umaasa. Hindi sapat para sa kanilang limang anak ang kinikita ng mag-asawa kaya
naman hindi nila lubos na maibigay ang kanilang pangangailangan lalo na sa kanilang
pag-aaral. Gayunpaman, nagpursige ang pamilya na makaahon sa kahirapan upang
matupad ang kanilang mga pangarap.

Dahil sa pagsasaka, nakapagtapos ng pag-aaral ang panganay at pangalawang anak
nina Rafael at Anacorita na sina Alona at Rafan. Ngayon, pareho nang mayroong sariling
pamilya ang dalawa at si Alona ay nakapagtrabaho na sa ibang bansa, samantalang si
Rafan ay nagtatrabaho naman sa Maynila. Samantala, hindi man nakapagtapos ng
kolehiyo ang pang-apat at bunsong anak na sina Rafael Jr. at Dennis, sila ay
nakakapagtrabaho na rin sa kasalukuyan upang suportahan ang kanilang mga sariling
pamilya. Tanging si Leah na pangatlo sa magkakapatid ang kasa-kasama ng mag-asawa
sa kanilang tahanan. Kasama rin niya ang kaniyang dalawang anak na siyang
minomonitor na bata ng programa sa kanilang pamilya.

Patuloy sa pagsasaka sina Rafael at Anacorita kasama si Leah upang suportahan ang
dalawang anak nito. Ayon sa pamilya Dagooc, ikinagagalak nilang maging parte ng
programa dahil malaki ang naitutulong nito hindi lamang sa pinansyal na aspeto kundi
pati na rin sa pagpapatibay ng kanilang kapasidad. Kaya naman, ang mga natututunan
nila mula rito ay kanilang ibinabahagi sa kanilang komunidad.

Hindi inakala ng pamilya Dagooc na ang pagsasaka at pagtatanim na kanilang
ikinabubuhay ay kanila ring magiging instrumento sa pagtulong sa iba. Para sa pamilya,
hindi sapat na paunlarin ang sariling pamilya lamang kundi kinakailangan ding tumulong
sa pagpapaunlad ng buong komunidad. Pinatunayan ng pamilya Dagooc na ang isang
maliit na inisyatibo ay maaaring lumago at magdulot ng mas malaking epekto sa ibang
tao lalo na sa kanilang pamumuhay.




Noong nagkaroon ng
krisis-pangkalusugan dulot
ng COVID-19, imbis na ibenta,
namigay sila ng tanim sa mga
frontliners bilang tulong at
pasasalamat na rin sa
kanilang gmagawang
tungkulin.

KABATAANG
MAY BUSILAK
NA KALOOBAN




abataan man ay may ambag din sa lipunan.

[to ang pinatunayan ni Melvin Adurable, SK Chairman ng Brgy. Sta.
Catalina, llagan City, Isabela, at isang benepisyaryo ng Pantawid
Pamilyang Pilipino Program (4Ps).

Sa diwa ng bayanihan nagsagawa sila Melvin ng hatid-tulong sa mga
apektadong pamilya na lubhang naapektuhan ng matinding pagbaha na dulot ng
hagupit ng bagyong Ulysses sa Gitnang Luzon.

Si Melvin Adurable ay mula sa lungsod ng llagan, Isabela. Nakapagtapos ng Bachelor
of Secondary Education sa pamamagitan ng programa at ngayon ay naninilbihan rin
bilang Sangguniang Kabataan (SK) Chairman sa kanilang barangay sa Sta. Catalina,

City of llagan.

Simula pa lamang ng pandemiya dulot ng Covid-19, ang grupo ng SK na kaniyang

pinangunahan ay naging aktibo sa
pagtulong hindi lamang upang
maisulong ang pagpapahalaga sa
kalusugan kundi maging ang
pag-aaral ng mga kabataan sa
kanilang lugar.

Pinangunahan ni Melvin ang grupo
ng SK sa proyektong “Spray ng
SK” kung saan ang mga kinatawan
ng SK at ilang mga kabataang
volunteers ay nagsasagawa ng
disinfection activities sa kanilang
barangay. Maliban sa pagbabantay
sa mga checkpoints, may ilan din
sa kanilang grupo ang tumutulong
upang masiguradong malinis ang
mga pampublikong lugar katulad

ng barang hall, health center, lugar palaruan,

covered court, at pampublikong pararalan.

Maliban sa dagok na dulot ng pandemya, hindi nakaligtas sa matinding pagbaha ang
kanilang lugar at kasabay nito ay mabilis din ang naging pagtugon ng kaniyang grupo

sa pamamagitan ng pagbuo ng

Project Pagkalinga, isang donation drive na

tumatanggap ng mga donasyon para sa biktima ng pagbaha sa kanilang lungsod.

Umabot na sa halagang 17,500 na piso at tatlong sako ng bigas ang kanilang nalilikom
at kamakailan lamang ay namigay ng 240 piraso na relief packs sa barangay Bangag
at Marana ng naturang bayan. Maliban dito, namigay din sila ng mga damit para sa
mga pamilyang walang naisalba sa kanilang mga ari-arian.

Aniya, “Malaki ang pangangailangan ng mga pamilya sa ngayon, ramdam ko ang
kalagayan nila. Gaano man kaliit ang ating maibigay ay malaking tulong na para sa
kanila upang maibsan ang pagkagutom. Sama-sama tayo sa muling pagbangon.”

bpagtulohg n‘a
gmawa sakin

PAGBABAHAGI SA
MGA PAGPAPALANG
NAKAMIT




i Mark Anthony Perez ay isang 22 anyos na nagmula sa Tibag, Tarlac City.
Siya ay isa sa mga naging iskolar ng Expanded Student’s Grants-in-Aid
Program for Poverty Alleviation (ESGP-PA) sa ilalim ng Pantawid
Pamilyang Pilipino Program (4Ps) noong taong 2014.

Kahit mahirap ang buhay, hindi nawalan ng pag-asa si Mark na magpursigi at
ipagpatuloy ang kanyang pag-aaral upang makamit ang kanyang mga pangarap. “Ako
po ay isang kabataan noon na may matayog na pangarap sa buhay na hindi alam kung
papaano makakapagtapos ng college, ngunit dahil sa 4Ps at sa mga taong tumulong
sakin ay natapos po ako at ngayon ay isa ng ganap na computer programmer”,
pagbabahagi ni Mark.

Dagdag pa ni Mark, ang pagiging iskolar ng ESPG-PA sa ilalim ng 4Ps ay nagbigay ng
daan upang mamulat si Mark ang
kahalagahan ng pagtulong sa kanyang
kapwa. Dahil dito, nagkaroon siya ng
kagustuhan na makatulong sa mga
nangangailangan sa kanilang
komunidad.

Dumating ang pandemiya at maraming
naging hamon na kinakaharap ang
mga mamamayan, isa na dito ay ang
“online learning” kung saan
pangunahing kagamitan ng mga
estudyante ay ang mga laptop at
cellphone. Ngunit sa hirap ng panahon,
marami sa mga estusyante ay walang
kakayahan na bumili ng bagong mga
gadgets. Dahil dito, naisipan ni Mark na magbigay ng libreng serbisyo sa pamamagitan
ng pagrerepair ng mga laptop ng mga estudyante. Aniya, “Tumutulong po ako ngayon
sa mga student bilang balik sa pagtulong na ginawa sakin noon.”




Ayon sa binata, ang una niyang
plano ay titigil na siya kapag siya
ay nakapagrepair na ng 10 o 20 na
laptop. Subalit, dahil nagviral ang
kaniyang post tungkol sa
pagbibigay ng libreng serbisyo ng
pagrerepair ng laptop sa mga
estudyante, madami ang
nagse-send sa kanya ng private
message upang magparepair.

Masayang pagbabahagi ni Mark,
“Sobrang saya ko, lalo na ngayon
may mga tao na rin sa ibang lugar
na tumugon sa panawagan ko.
Maging sila man po ay nag-ooffer
na ngayon ng libreng repair para
sa mga student. Meron na sa
Pampanga at Antipolo. Nawa mas
dumami pa kami.”

Ang payo naman ni Mark sa mga
kabataan na nakakaranas ng kahirapan, “Huwag kayong sumuko kahit na mahirap.
Magpatuloy kayo para sa pangarap niyo. Ang taong sumusuko, kailanman ay hindi
magtatagumpay sa hamon ng buhay.”

Dagdag pa niya, “I've been there. Those struggles, problems, and hardship in life will
bring you good things - and will build your character. Overcome those challenges in
life dahil part yan ng success. Because you will never be able to enjoy success without
struggles, problems and hardship. (Naranasan ko na yun. Ang mga pasakit, problema,
at paghihirap sa buhay ay magdudulot sa iyo ng magagandang bagay - at bubuo sa
ivong karakter. Pagtagumpayan ang mga hamon sa buhay dahil sa bahagi yan ng
tagumpay. Dahil hindi mo matatamasa ang tagumpay nang walang mga pasakit,
problema at paghihirap.)”




pangarap niyo. Ang taong :
sumusuko, kailanman ay 3







sa si Jenelyn Lacar ng Angadanan,

Isabela sa apat na nahirang na

Exemplary Children ng Cagayan

Valley taong 2019 hindi lamang sa

ipinamalas niyang talino kundi maging

sa kanyang pagiging modelo ng
mabuting pagkamamamayan sa kapwa
batang 4Ps. Noong nakaraang taon ay
nasubukan niyang makilahok sa Regional
Children’s Congress sa Tuguegarao City at
National Children’s Congress sa Maynila
kung saan nabigyan siya ng pagkakataong
mapagbuti  ang pakikipagsalamuha sa
kapwa kabataan at magpamalas ng
kakayahan sa pamumuno.

Sa paghagupit ng delubyo, napagisipan nila
ng kanyang mga kasamahang opisyal sa
kanilang Supreme Student Government na
IRIS SSG na magbigay tulong sa mga
nasalanta. Sila ay Ilumikom ng mga
iba’t-ibang donasyon mula sa pribadong
indibidwal upang maipadala sa mga

JATAR

organisasyong nagsasagawa ng relief operation sa probinsiya ng Cagayan at Isabela.

Ginamit nila ang kanilang sariling social media account upang humikayat sa kapwa
kabataan at iba pang mga magulang upang magbigay ng donasyon. Nakalikom sila ng

mga pagkaing de lata at mga lumang damit.

Ayon sa kanya, “Alam naming maliit na bagay lang ito ngunit malaking tulong na para
sa mga kapatid nating lubos na naapektuhan dulot ng bagyong Ulysses.”

